
Хидирова 

 

“Давлат-хусусий сектор шериклиги асосида туризм соҳасида кластерларни шакллантириш 

истиқболлари” мавзусидаги республика илмий-амалий анжумани тўпламига етакчи олимлар, 

профессор-ўқитувчилар, катта илмий ходим-изланувчилар, мустақил изланувчилар, магистр ва 

бакалавр талабалари илмий тадқиқот ишлари доирасида илмий мақолалари ва маъруза тезислари 

киритилган. Мазкур анжуман давлат-хусусий сектор шериклиги асосида туризм соҳасида 

кластерларни шакллантириш йўлларини аниқлаш мақсадида Бухоро давлат университетида 

Иқтисодиёт ва туризм факультети “Сервис соҳаси иқтисодиёти” кафедрасида Давлат илмий-

техник дастурлари доирасида бажарилаётган ОТ-Ф1-04(08)-рақамли “Рақобатбардош туристик 

ҳудуд ва кластерларни шакллантириш асосида Ўзбекистонда туризмни давлат миқёсида 

барқарор ривожлантиришнинг стратегик йўналишларини ишлаб чиқиш; Кооперация ва 

интеграция муносабатлари асосида фермер хўжаликларида рақобатбардош маҳсулотлар 

етиштиришнинг мақбул моделларини ишлаб чиқиш” фундаментал тадқиқотлар лойиҳаси 

доирасида ташкил этилиб, анжуман материаллари тузилган ва нашр этилган. 

 

Тўплам и.ф.д., профессор Б.Н. Навруз-Зода ва и.ф.н. Ибрагимов Н.С. 

умумий таҳрири остида чоп этилди. 
 

Тўплам Бухоро давлат университети илмий-техникавий кенгаши томонидан чоп этишга тавсия 

этилган. 

Тақризчилар: 
1.Азимов Б.Ф. - БухМТИ Менежмент кафедраси доценти, и.ф.н. 

муаллифларнинг шахсан ўзлари масъулдир. 

Наряду с этим для развития этой сферы в Хорезме необходимо изучить 

потребности паломников на основе специальных социологических опросов.  

Все эти меры приведут к развитию паломнического туризма в Хорезма, 

повышению эффективности этой важной отрасли экономики региона.  

ДАВЛАТ-ХУСУСИЙ ШЕРИКЛИГИНИНГ МАЗМУН-МОҲИЯТИ ВА 

ШАКЛЛАРИ 

Тохиров Жавлон Рахимович,  

Бухоро давлат университети  таянч докторанти  

 

Бозор иқтисодиёти шароитида умум давлат аҳамиятига эга бўлган йирик 

ижтимоий-иқтисодий лойиҳаларни амалга оширишда муваффақият қозониш 

мумкин, агар давлат ва бизнеснинг куч-қудратини бирлаштириш эвазига умумий 

самарани юзага чиқара олинса. Чунки, давлатнинг иқтисодиётдаги улуши тобора 

қисқариб борган ҳолда, бизнеснинг улуши тенг равишда ошиб бормоқда. Давлат 

бюджети барча ижтимоий масалаларни ечиш учун етарли маблағларни ажратишга 

қурби етмаслигидан бизнеснинг молиявий кўмаки зарур бўлиб қолади. Шу сабабли 

Ўзбeкистон Рeспубликаси Прeзидeнтининг 2017 йил 7 фeвралдаги ПФ4947-сонли 

«Ўзбeкистон Рeспубликасини янада ривожлантириш бўйича Ҳаракатлар 

стратeгияси тўғрисида»ги фармонига кўра: Ўзбeкистонни 2017-2021 йилларда 

ижтимоий-иқтисодий ривожлантириш бўйича Ҳаракатлар стратeгиясининг 

3.4.бандининг охирги хатбошида устувор вазифалардан бири сифатида давлат-

хусусий шeриклигини кeнгайтириш дeб алоҳида кeлтириб ўтилган [1]. 

Илмий адабиётларда олимларнинг ДХШни ташкил этиш масалаларини 

ўрганишга бағишланган кўплаб тадқиқотлари кeлтирилган. Хусусан, ДХШнинг 

илмий-назарий хусусиятлари МДҲ олимларидан К.А.Антонова, А.А.Алпатов, 

О.С.Бeлокрылова, И.E. Болeхов, Б.Г. Варнавский, Е.А. Дынин, Л.И. Ефимова, В.А. 

Михeeв сингари олимларнинг асарларида кўриб чиқилган. 

Иқтисодчи олим К.А. Антонова “Давлат-хусусий шeрикчилиги Россия 

ижтимоий-иқтисодий ривожланишининг омили сифатида” номли асарида ДХШни 

– давлат ва бизнeс ўртасида давлат бошқаруви идоралари ва хусусий тузилмалар 

орасида шартнома асосида амалга оширилувчи институционал ташкилий иттифоқ 

дeб атайди [2].  

Шунингдeк, В.Г. Варнавский, А.В. Климeнко ва В.А. Королeв 

ҳаммуаллифлигидаги “Давлат-хусусий ҳамкорлиги. Назария ва амалиёт” номли 

ўқув қўлланмасида “ДХШ - давлат ва жамоатчилик мулки объeктлари, шунингдeк, 

кeнг доирадаги иқтисодий фаолият турларида ижтимоий аҳамиятга молик 

лойиҳаларни амалга ошириш мақсадида давлат ва жамоатчилик идоралари, 

муассаса ва корхоналари томонидан ижро этилувчи ва кўрсатилувчи хизматларга 

нисбатан давлат ва хусусий сeктор ўртасидаги ўзаро таъсирнинг юридик жиҳатдан 

мустаҳкамланган шаклини намоён этади” дeб таъкидлашади [3].  

E.А. Дынин эса “ДХШ – ижтимоий нeъматлар яратиш ёки ижтимоий 

хизматлар кўрсатиш учун узоқ муддатли ва ўзаро фойдали асосда жамият (давлат 

ёки маҳаллий ўзини-ўзи бошқариш)нинг моддий ва номоддий рeсурсларини 

бирлаштириш жараёнидир” дeб уқтириб ўтади [4].  

Давлат ва хусусий шерикчилиги турли халқаро молия ташкилотлари, 

хорижий ва миллий иқтисодчи олимлар, мутахассислар томонидан ҳар хил талқин 

этилади. Жумладан, Иқтисодий ҳамкорлик ва ривожланиш ташкилоти (ИҲРТ, 

ингл. OECD - Organisation for Economic Co- operation and Development) ДХШни –

ҳуқумат ва бир ёки бир нечта хусусий шерикларнинг (ўзаро бажарувчи ёки 

молиялаштирувчи ташкилот бўлиши мумкин) ўзаро келишуви бўлиб, унга биноан 

шериклар хизматларни шундай тақдим этилишини таъминлайдики, бунда 

давлатнинг хизматларни тақдим қилиш ва хусусий инвесторнинг фойда олиш 

мақсадлари ўзаро муштарак бўлади ҳамда мазкур алоқанинг самарадорлиги 

хусусий шерикка рискларни қандай тақсимланганлигига боғлиқ [5].  

М.Б.Жерард эса ДХШ – бу хусусий капитални ўзига жалб қилишни ва баъзан 

эса ижтимоий хизматларнинг сифатини ошириш ёки давлат активларини 

бошқариш учун давлат капиталини ҳам жалб қилишни уйғунлаштиради деб 

таъкидлайди [6].  

Халқаро Валюта жамғармаси томонидан берилган таърифда эса “ДХШ – 

давлат томонидан анъанавий тарзда таъминланадиган инфратузилмавий активлар 

ва хизматларни хусусий сектор томонидан тақдим этишга қаратилган келишувдир” 

деб таърифланади [7]. 

Ривожланган бозор иқтисодиётига эга мамлакатлар – жаҳон 

иқтисодиётининиг асосий субектларидан бири ҳисобланади. Ушбу мамлакатлар 

«ривожланган» ёки «саноат жиҳатдан тараққий этган» мамлакатлар деб аталади.  

Саноат жиҳатдан тараққий этган мамлакатларга хос бўлган асосий 

хусусиятлардан бири – даромадларнинг аҳоли қатламлари ўртасида нисбатан текис 

тақсимланиши ва мамлакат ҳудудининг бир текис ўзлаштирилиши ҳисобланади. 

Бундан ташқари, ушбу мамлакатлар иқтисодиёти ижтимоий йўналтирилганлиги, 

хусусан, аҳолининг кам таъминланган қатламларини қўллаб-қувватлаш, илм-фанни 

ривожлантиришга катта маблағ сарфлаш (ЯИМ га нисбатан 2-3 %) ва унинг 

ютуқларини ишлаб чиқаришга жорий этилиши, тиббиёт, таълим, маданий 

соҳаларга сарфланаётган харажатларнинг юқорилиги ва атроф-муҳит муҳофазасига 

ажратилаётган сарф-харажатларнинг (ЯИМ га нисбатан 3-4 %) юқорилиги билан 

ажралиб туради [8].  

Барча мамлакатларда иқтисодиётнинг давлат сектори мавжуд. Давлат 

секторини бошқариш мулкчиликнинг давлат шаклига асосланиб, у асосан, 

қуйидаги учта йўл орқали шаклланади: 

1) ишлаб чиқариш воситалари эгаларига пул ёки қимматли қоғозлар билан 

товон тўлаш орқали мулкни миллийлаштириш; 

2) давлат бюджети маблағлари ҳисобига янги корхоналар, баъзи ҳолларда 

яхлит тармоқларни барпо этиш; 

3) давлат томонидан хусусий корпорацияларнинг акцияларини сотиб олиш ва 

аралаш давлат-хусусий корхоналарини ташкил этиш. [9]. 

Бу борада олиб борилган изланишларимиз натижасида, давлат секторини 

шаклланишида тўртинчи йўли ҳам мавжуд деб ҳисоблаб, уни  қуйидагича таклиф 

этмоқчимиз.  

4) Хусусий сектор капитали ёки у томонидан ўзлаштирилган бошқа 

маблағлар ҳисобидан муайян муддатда давлат билан хамкорлик асосида  

давлат-хусусий шерикликни ташкил этиш. 

 1-жадвал 

Секторларнинг қиёсий таҳлил асосида тоифаланиши1 

Давлат сектори Хусусий сектор Давлат-хусусий 

шериклик 

 ўз олдига фойда 

олшни мақсад қилиб 

қўймаган, асосан, 

иқтисодиётни тартибга 

солиш вазифасини 

амалга оширадиган 

турли буджет 

ташкилотлари ва 

муассасаларининг 

мажмуи; 

 иқтисодиётни тартибга 

солиш мақсадида 

фаолият қилувчи 

институт (муассаса); 

 ўз вазифаларини 

бажариш мақсадида 

ўзлаштирилган восита 

ва неъматлар; 

 чегаралари унинг 

фуқароларга солиқ 

солиш қобилияти 

билан белгиланган 

жуғрофий ҳудуд; 

 ҳукмини амалга 

оширишда қиёсий 

устунликка эга бўлган 

ташкилот. 

 иқтисодиётнинг 

даромад (фойда) олиш 

мақсадида амал 

қилувчи бирламчи 

бўғинидир; 

 айрим кишилар ва 

гуруҳларга  тегишли 

бўлиб, ёлланма 

меҳнатдан 

фойдаланиб даромад 

топишга қаратилган 

мулк 

 индивидуал мулкнинг 

бир шакли сифатида 

фуқаро фойда олиш 

мақсадида ўз 

мулкидан 

фойдаланиш ҳуқуқига 

эга бўлиши; 

 ишлаб чиқариш 

фуқаронинг ўз 

меҳнати ёки ишга 

ёллаш орқали ҳам 

бўлиши мумкин; 

 ишлаб чиқриш 

воситалари ва 

истеъмол буюмларига 

хусусий шахслар 

томонидан эгалик 

қилиниши, 

фойдаланилиши ва 

ўзлаштирилиши. 

 давлат шериги ва 

хусусий шерикнинг 

муайян муддатга 

юридик жиҳатдан 

расмийлаштирилган, 

давлат-хусусий 

шериклик 

лойиҳасини амалга 

ошириш учун ўз 

ресурсларини 

бирлаштириш орқали 

ташкил этилган мулк; 

 давлатнинг стратегик 

вазифа ва 

мақсадларидан келиб 

чиққан ҳолда 

белгиланган қонунлар 

орқали хусусий 

сектор капитали ёки у 

томонидан 

ўзлаштирилган бошқа 

маблағлар ҳисобидан 

муайян муддатда 

давлат билан ўзаро 

манфаатли 

хамкорлик. 

Хусусан, давлат-хусусий шерикликни ташкил этишда хорижда кенг 

тарқалган ҳамкорликнинг институционал (жамоа кенгашлари, бошкарув 

кенгашлари, васийлик кенгашлари каби жамоат институтлари ва.ҳ.) ва 

                                                           
1 Жадвал маълумотлари муаллиф тадқиқотлари натижалари асосида тайёрланган. 

шартномавий (стипендия дастурлари, гранлар,  концессия,  узок  муддатли  

ижаралар, инвистицион шартномалар ва.ҳ.) шаклларидан фойдаланилади.  

Давлат-хусусий шерикликнинг давлатнинг ижтимоий объектларга нисбатан 

айрим бошқарув ваколатларини назарда тутувчи, анъанавий давлат хизматларини 

бажариш учун хусусий секторни жалб қилувчи, миллий ва халқаро, кенг миқёсли 

ва махаллий, аммо ҳар доим ўта муҳим ва давлат учун ижтимоий аҳамияти юқори 

лойиҳаларин амалга ошириш бўйича давлат ва бизнес иттифоқи, концессия ва 

операцион лизингга асосланган, транспорт, кўприк, тоннель, касалхона, мактаб ва 

бошқа ижтимоий инфратузилмалар учун тузиладиган ҳамкорлик, у ёки бу 

корхонани ташкил қилишдаги риск ва нафларни тақсимлаш бўйича ўзаро 

муносабатлар, давлат ташкилот ва хусусий компания ўртасида риск ва даромад, 

масъулият ва мажбуриятларни тақсимлаш бўйича келишув, давлат манфаатлари 

йўлида стратегик натижаларга эришиш учун амалга ошириладиган ўрта ва узоқ 

муддатли давлат-хусусий сектор муносабатлари, ДХШ предмети давлат ва 

муниципиал мулкдан, ҳамда ҳокимият органлари, бюджет сектори томонидан 

кўрсатиладиган хизматлардан ташкил топувчи давлатнинг хусусий сектор билан 

кенг иқтисодий фаолият турлари бўйича муносабатлари, хусусийлаштириш 

мумкин бўлмаган – кўприк, автомобиль магистраль йўллари, труба қувурлари, 

аэродром, портлари каби стратегик объектларини давлат мулкида қолдириб, 

хусусий секторга узоқ муддатли ижарага бериш билан боғлиқ муносабатлар, 

минтақа учун умумиқтисодий манфаатларга эришиш ва долзарб вазифаларни 

ечишга қаратилган муҳим муносабатлар, давлатнинг бизнесга ҳукм ўтказиб, 

иқтисодиётга чуқур аралашувини эмас, балки у билан ҳамкорликда, лойиҳалар 

бўйича маслаҳатда ишлашини кўзда тутувчи, давлатнинг иқтисодий сиёсатининг 

умумий мақсадларига эришиш бўйича муносабатлар каби талқинларини 

учратишимиз мумкин. 

